
Үндэслэл: Хүний эрүүл мэнд амьдралын чанар нь 
хүрээлэн буй орчны физик, хими, биологи, нийгэм болон 
сэтгэл зүйн хүчин зүйлээр тодорхойлогддог. Дэлхий 
Эрүүл Мэндийн Байгууллагаас “Орчны эрүүл мэнд гэдэгт 
өнөөгийн болон хойч үеийн эрүүл мэндэд сөргөөр нөлөөлж 
болох орчны хүчин зүйлийг тодорхойлох, үнэлэх, хянах, 
тандах болон урьдчилан сэргийлэх онол практикийн цогц 
үйл ажиллагаа” гэж тодорхойлсон байдаг1. Хүний өдөр 
тутам хэрэглэдэг усны хангамж, чанар, аюулгүй байдал, 
хүрэлцээний хомсдол, бохирдол нь хүн амын өвчлөлийг 
20-30%- аар нэмэгдүүлсээр байгаа нь дэлхий нийтийн 
анхаарлыг татсан чухал асуудал болж байна2.Олон улсад 
хийгдсэн судалгаагаар ундны ус нь амны хөндийн эрүүл 
мэндтэй шууд хамааралтайг харуулсан байдаг бөгөөд бүс 
нутгийн онцлог хамгийн их нөлөөтэй болохыг нотолсон 
байдаг. Ундны усны чанарын стандарт гэж усны хими, 
физик, биологийн цогц шинж чанарыг хэлдэг3.

	 Ундны усны чанарын нэг чухал шалгуур нь 
кальци, магнийн нийлбэр хэмжээ буюу усны хатуулаг 
юм. Магни нь ферментийн найрлага, үйл ажиллагаанд 
оролцдог биохимийн идэвхтэй элемент. Ундны усны норм 
хэмжээ 11мг/л. Кальци нь биед холестрин хуримтлагдахаас 
хамгаалах үйлчилгээтэй. Ундны усандах норм хэмжээ - 25 
мг/л.10 Монгол улсын ундны усны стандартад хатуулгийн 
зөвшөөрөгдөх дээд хэмжээг 7.0 мг-экв/л-ээс хэтрэхгүй 
байхыг 2018 оны 06 сарын 21-нд ундны усны эрүүл ахуйн, 
чанар, аюулгүй байдлын MNS 0900:2018 стандарчлалаар 
баталгаажуулсан4.
	 Амны хөндийн эрүүл мэндэд чухал оролцоотой 
Фтор нь хамгийн идэвхтэй химийн элемент тул байгаль 
дээр чөлөөтэй хэлбэрээр байдаггүй. Фтор нь гүний усанд 
ионжуулсан хэлбэрээр оршдог4. Шүд цоорох өвчнөөс 
урьдчилан сэргийлэхэд фторын хэрэглээ чухал юм5. Шүд 
цоорох өвчнөөс урьдчилан сэргийлэхэд фторын хэрэглээ 

Зорилго: Хөвсгөл аймгийн Цагаан-Үүр сумын иргэдийн амны хөндийн 
төлөв байдал болон ундны усны хамаарлыг судлах Арга, аргачлал: 
Хөвсгөл аймгийн Цагаан-Үүр сумын нийт 120 иргэдийг судалгаанд 
хамруулсан. ДЭМБ-ын 2013 онд хэвлэгдэн гаргасан зөвлөмжийн дагуу 
бэлдсэн асуумж судалгааг авч нэг удаагийн үзлэгийн багаж ашиглан 
амны хөндийн бодит үзлэг хийсэн. Ундны усны байршлыг асуумжаар 
тодорхойлон гаргасан ба тухайн уст цэгүүдээс дээж авахдаа ISO 5667-
3:2018 стандартын дагуу хийж гүйцэтгэсэн. Үр дүн: 1. Судалгаанд 
оролцогчдын шүд цоорох өвчний эрчмийг зуултын байдлаар үзэхэд 
сүүн зуултын 5.8±3.7, холимог зуултын үед 5.7±3.2, байнгын зуултын 
үед 7.3±5.3 байлаа. Шүд цоорох өвчний тархалт 89.2% байна. Үүнээс 
сүүн зуултын үед 91.7%, холимог зуултын үед 93.1% болон байнгын 
зуултын үед 87.3% (p<0.01) тус тус байна. Судалгаанд оролцогчдын 16 
(13,3%) нь шүд толботох өвчинтэй гэж тодорхойлогдсон. Ундны усан 
дахь фторын хэмжээ 0.1±0.0, кальци 37.7±7.7, магни 10.1±3.1 байлаа. 
Дүгнэлт: Ундны усан дахь фторын агууламж хэвийн хэмжээнд хүрэхгүй 
байгаа. Манай судалгааны хувьд 89.2% буюу маш өндөр байгаа юм. 
Эдгээр шүд цоорох өвчний тархалт, өвчлөлийг бууруулахын тулд хүн 
амын дунд амны хөндийг эрүүлжүүлэх шаардлагатай бас эрүүл ахуйн 
заавар, зөвөлгөөг сайтар өгч дадал зуршил болгох хэрэгтэй байна.

Түлхүүр үг: 

чухал боловч удаан хугацаагаар хэрэглэснээс шүд толботох 
өвчин буюу флюроз үүсэх боломжтой. Фторын хордлогын 
анхны шинж тэмдэгт үүдэн ба бага араа шүднүүд гэмтэх, 
хүнд хэлбэрийн үед яс нилэнхүйдээ гэмтдэг. Насанд 
хүрсэн хүн өдөрт 3 мг (хоол хүнсээр 0.5-1.1 мг, ундны 
усаар 2.2-2.5мг) фтор авдаг5,15. 1450 ppm фтор агуулсан 
шүдний оо бага хэмжээний вандуйны хэмжээтэй ч гэ-
сэн ойролцоогоор 0.36-0.72 мг фторыг агуулдаг байна6. 
Монгол орны хувьд 47.7% нь фторын агууламж багатай 
ундны ус хэрэглэж байна7.
	 Амны хөндийн эрүүл мэнд нь бие эрүүл байхын 
үндэс бөгөөд шүд цоорох өвчин нь 200 гаруй өвчний үндэс 
болдог. 2015 онд С.Тунгалаг нарын “Хөдөө орон нутгийн 
амны хөндийн өнөөгийн байдал” судалгаанд Хөвсгөл 
аймгийн Цагаан-Үүр сумын 71 хүүхдийг хамруулсан ба 
шүд цоорох өвчний эрчим сүүн зуултын үед 4 настайд 
хамгийн өндөр 6.2 цл/ш, холимог зуултын үед 6 настайд 
8.7 ЦЛА/ш+цл/ш байв8. Ж.Дэлгэрцэцэг (2016)  нарын  
“Монгол  орны  хүн  амын амны хөндийн эрүүл мэндийн 
байдлыг тодорхойлох” судалгаанд хотын 6, хөдөөгийн 
5 бүсийн 1754 хүн хамрагдсанаас шүд цоорох өвчний 
тархалт хотын хүн ам 93.2%, хөдөөгийн хүн ам 86.4% 
байна12. 2017 оны байдлаар шүд цоорох өвчний тархалт 
3-5 насанд 79%, 6-8 насанд 85%, насанд хүрэгчид-90% 
байгаа нь маш өндөр хувь юм13. Судалгаанд хамрагдсан 
хүн амын дунд Дорноговь, Хэнтий, Сэлэнгэ аймгуудад 
цоорлын бус гаралтай хатуу эдийн эмгэг хамгийн өндөр 
үзүүлэлтэй байна7. Н.Амаржаргал (2020) нарын “Хан-
Уул дүүргийн 4,5,6 хорооны хүүхдүүдийн амны хөндий 
төлөв байдлыг судалсан дүн” судалгаанд 1-17 насны 906 
хамруулсан. Нийт хүүхдүүдийн 1.1% нь шүдний хатуу 
эдийн эмгэгтэй. Хүүхдүүдийн 34% нь шүдээ өдөрт 1 удаа 
угаадаг, 56% нь шүдээ өдөрт 2 удаа угаадаг байна. Энэ 
нь амны хөндийн эрүүл ахуйг сахих мэдлэг хангалтгүй 
байгааг илтгэж байна14.
	 Дээрх судалгаануудаас харахад Монгол улсад 
энэ төрлийн судалгааг хийдэг боловч бүс нутгийн 
онцлогийг илүү тодруулж, нарийвчлан гаргах шаардлага 
тулгарч байгаа юм. Иймд ундны усны чанар, элементийн 
агууламж, амны хөндий эрүүл мэнд тэр дундаа шүдний 
цоорлын болон цоорлын бус гаралтай эмгэгт хэрхэн 
нөлөөлж байгааг судлахаар зорьлоо.

Зорилго: Хөвсгөл аймгийн Цагаан-Үүр сумын иргэдийн 
амны хөндийн төлөв байдал болон ундны усны хамаарлыг 
судлах

Зорилт:
1.	 Судалгаанд хамрагдагсадын амны хөндийн өвчлөл, 

зан үйл (шүд угаалт, шүдний эмнэлэгт үзүүлэх 
давтамж, шалтгаан)-ийг тодорхойлох

2.	 Судалгаанд хамрагдагсадын хэрэглэж буй ундны 
усны найрлага, агууламжийг судлах

3.	 Амны хөндийн төлөв байдал болон ундны усны 
хоорондын хамаарлыг судлах

Арга, аргачлал: Судалгааны субьект нь Хөвсгөл аймгийн 
Цагаан-Үүр сумын хүн ам. Үүнд: Тухайн нутаг дэвсгэрт 
амьдарч байгаа 2-60 насны нийт 120 иргэдийг судалгаанд 
хамруулсан. ДЭМБ-ын 2013 онд хэвлэгдэн гаргасан 
зөвлөмжийн дагуу бэлдсэн асуумж судалгааг авч, нэг 

удаагийн багаж ашиглан амны хөндийн бодит үзлэг 
хийсэн. Шүд цоорлын өвчний эрчим, тархалт болон шүд 
толботох өвчний тархалтыг судлав. Ундны усны байршлыг 
асуумжаар тодорхойлон гаргасан ба тухайн уст цэгүүдээс 
дээж авахдаа ISO 5667-3:2018  стандартын дагуу хийж 
гүйцэтгэсэн. Нийт 32 уст цэгээс усны дээж авч, ундны 
усны найрлага дахь фтор, кальци, магни элементүүдийн 
агууламжийг судлав. 2020 оны 07 сараас 2021 оны 08 сар 
хүртэлх хугацаанд судалгааг хийж гүйцэтгэв.

Үр дүн: 
Амны хөндийн эрүүл мэнд: Судалгаанд оролцогчдын 46 
(38,3%) нь эрэгтэй, 74 (61,7%) нь эмэгтэй байсан. Насны 
хувьд 2-60 насны хүмүүс бөгөөд дундаж нас 23 байлаа. 
Судалгаанд хамрагдсан нийт оролцогчдыг шүдний 
зуултын байдлаар 3 бүлэгт хуваасан ба 2-5 насныхан 1-р 
бүлэг (сүүн зуулт), 6-12 насныхан 2-р бүлэг (холимог 
зуулт), 13-ээс дээш насныханыг 3-р бүлэгт (байнгын 
зуулт) хамруулав.
Судалгаанд оролцогчдын шүд цоорох өвчний эрчимийг 
зуултын байдлаар үзэхэд сүүн зуултын үед 5.8±3.7, 
холимог зуултын үед 5.7±3.2, байнгын зуултын үед 
7.3±5.3 байна (Зураг 1).

Зураг 1. Шүд цоорлын өвчний 
эрчим (ЦЛАШ/цлш)

	 Судалгаанд оролцогчдын шүд цоорох өвчний 
тархалт 89.2% байна. Үүнээс сүүн зуултын үед 91.7%, 
холимог зуултын үед 93.1% болон байнгын зуултын үед 
87.3% (p<0.01) тус тус байна (Зураг 2).

Зураг 2. Шүд цоорлын өвчний 

тархалт (хувиар)
	
	 Эмэгтэй оролцогчдын хувьд ШЦӨ тархалт 89.2, 
эрэгтэй оролцогчдын хувьд 89.1% байна. Судалгаанд 
оролцогчдын 16 (13.3%) нь шүд толботох өвчинтэй гэж 
тодорхойлогдсон. Үүний 6 (37.5%) нь эрэгтэй, 10 (62.5%) 
нь эмэгтэй хүн тус тус байлаа.
	 Судалгаанд оролцогчдоос авсан амны хөндийн 
эрүүл ахуйн асуумжаар 60 (50%) нь өдөрт 2 удаа шүдээ 
угаадаг, 48 (40%) нь өдөрт 1 удаа шүдээ угаадаг, 5 (4.1%) 
нь өдөрт 3 удаа угаадаг, 4 (3.3%) нь 7 хоногт болон сард 3 
удаа угаадаг, 3 (2.6%) нь ямар нэгэн хариулт байхгүй гэж 

хариулсан байв. Мөн нийт оролцогчдын дунд шүдний 
эмчид үзүүлэхээр ирсэн шалтгааныг авч үзвэл: 35 (29.1%) 
нь шүд өвдсөн, 10 (8.3%) нь пломбо унасан, 3 (2.5%) шүд 
угаахад буйлнаас гардаг, 37 (31%) нь зөвөлгөө авахаар, 35 
(29.1%) бусад шалтгаанаар тус тус байна.

Ундны усны агууламж Хөвсгөл аймгийн Цагаан-Үүр 
сумын хүн амын ундны уснаас дээж авч, шинжлүүлэхэд 
фторын хэмжээ 0.1±0.0, кальци 37.7±7.7, магни 10.1±3.1
байлаа. (Хүснэгт 1)

Хүснэгт 1. Ундны усны агууламж

сумдуудад шүдний эмч цөөн, зарим тохиолдолд шүдний 
эмч байхгүй байгаа нь хүн амын дунд амны хөндийн 
эрүүл мэнд, эрүүл ахуйн мэдлэг, дадал, зуршил дутмаг 
мөн хоол хүнсэнд хэрэглэж байгаа зүйлсийн нүүрс усны 
хэрэгцээ өндөр, ундны усанд агуулагдах фтор, кальци, 
магни хэвийн хэмжээнд хүрэхгүй байгаа зэрэг олон хүчин 
зүйлүүдтэй холбоотой.

Дүгнэлт: Судалгаанд хамрагдсан бүс нутгийн ундны 
усан дахь фторын агууламж хэвийн хэмжээнээс бага 
байгаа нь хүн амын дунд шүд цоорлын өвчний тархалт, 
эрчим маш өндөр байгаатай холбоотой байх магадлалтай. 
Амны хөндийн эрүүл ахуйг хангалтгүй сахих, шүдний 
эмчид шаардлагатай тохиолдолд үзүүлж чадахгүй байх ч 
нөлөөлөх хандлагатай байна.

Элемент F Mg Ca
Дундаж 0.1±0.0 10.1±3.1 37.7±7.7

Хэлцэмж: Бидний судалгаагаар судалгаанд 
хамрагдагсадын дунд шүд цоорох өвчний тархалт 
89.2% байна. Сүүн зуултын үед 91.7%, холимог зуултын 
үед 93.1% болон байнгын зуултын үед 87.3% (p<0.01) 
тус тус байв. 2017 оны байдлаар шүд цоорох өвчний 
тархалт 3-5 настай хүүхдүүдийн 79%, 6-8 насанд 85%, 
насанд хүрэгчдэд 90% байгаа нь сүүн болон холимог 
зуулттай хүүхдүүдийн шүд цоорох өвчний тархалт 
өссөн харагдана. Шүд цоорох өвчний эрчимийг ДЭМБ-
аас  гаргасан шалгуураар үнэлэхэд сүүн зуултын үед 5.8 
буюу  Өндөр,  холимог зуултын үед 5.7 Өндөр, байнгын 
зуултын үед 7.3 буюу дунд түвшинд байлаа. С.Тунгалаг 
(2015) нарын Хөвсгөл аймгийн Цагаан-Үүр суманд 
хийгдсэн судалгаагаар сүүн зуултын үед 4.7, холимог 
зуултын үед 4.8 дунд байгаа нь зургаан жилийн дараа шүд 
цоорох өвчний эрчим нэг түвшинээр өссөн харагдана8. 
Н.Амаржаргал (2020) нарын судалгаанд сүүн зуултын 
үед 5.9 буюу өндөр,  холимог зуултын үед 5.6 буюу өндөр 
байнгын зуултын үед 4.3 дунд байна.14 Эдгээр үр дүнгүүд 
нь манай орны хувьд шүд цоорох өвчний тархалт, эрчим 
жилээс жилд өсөн нэмэгдэж байгааг харуулж байна.
	 Ундны усны найрлагад ордог, бие махбодод чухал 
нөлөөтэй элементүүдэд фтор, кальци, магни зэрэг ордог. 
Ундны уснаас хүн фторын хоногийн хэрэгцээний 60%-
ийг авах боломжтой. Ундны усны норм хэмжээ 0.9-1.2 
мг байна5. Кальци нь биед холестрин хуримтлагдахаас 
хамгаалах үйлчилгээтэй. Ундны усандах норм хэмжээ - 
25 мг/л. Магни нь ферментийн найрлага, үйл ажиллагаанд 
оролцдог биохимийн идэвхтэй элемент. Ундны усны 
норм хэмжээ 11 мг/л.2 Эдгээрээс фтор нь шүдний өвчлөлд 
чухал ач холбогдолтой. Америкийн нэгдсэн улсад 10 
сая хүн фторын агууламж өндөртэй ус хэрэглэдэг бол 
Монгол орны 47.7% нь фторын агууламж багатай ундны 
ус хэрэглэж байна6,10. Насанд хүрсэн хүн өдөрт 3мг (хоол 
хүнсээр 0.5-1.1мг, ундны усаар 2.2-2.5 мг) фтор авдаг5. 

Цагаан-Үүр сумын хувьд ундны усанд агуулагдах фторын 
хэмжээ нь 0.1 мг/л буюу маш бага байгаа нь шүд цоорох 
өвчний тархалт, эрчим өндөр байгаад нөлөөлж байх 
боломжтой. Мөн манай судалгаанд оролцогсодын дунд 
48% нь өдөрт 1 удаа шүдээ угаадаг, 30% нь шүдээ өвдсөн 
үед эмнэлэгт үзүүлдэг зэрэг нь шүд цоорлын өвчлөл их 
байгаад нөлөөлөх боломжтой.
	 Амны хөндийн өвчлөлд нийгэм эдийн засгийн 
байдал, шүдний тусламж үйлчилгээний хүртээмж 
нөлөөтэй байдаг. Тэр дундаа хөдөө орон нутаг захын 

Purpose: To study the relationship between oral health and drinking water. 
Materials and Methods: A total of 120 people were in the involved survey in Tsagaan-Uur sum in Khuvsgul province. A 
questionnaire prepared in accordance with the 2013 recommendations of the World Health Organization was conducted, 
and a real oral examination was performed using a single examination tool. The location of drinking water was determined 
by questioning also sampling of the aquifers was performed in accordance with ISO:5667-3:2018. 
Results: If the intensity of dental perforation of the study participants is determined by their dental status was child tooth 
status 5.8±3.7, mixed tooth 5.7±3.2, permanent tooth status 7.3±5.3. The prevalence of tooth decay is 89.2%. It was child 
tooth decay 91.7% mixed tooth decay 93.1% and prevalence of tooth decay 87.3%, At 16 (13.3%) people in the study has 
been fluoride. The amount of fluoride in drinking water was 0.1+0.0, calcium 37.7+7.7, and magnesium 10.1+3.1 
Conclusions: The amount of fluoride in drinking water does not has been reach normalcy. The prevalence tooth decay is 
declining worldwide, but that survey is (89.2%) of the studies being very high. Oral hygiene needs to be maintained in the 
population to reduce the spread of hygiene advise needs to be provided.

